
কবিতা



গুণ-গুণনি এটা শুনিছোঁ—য’ত বজোৱা নাই তোমাৰ বাঁহী

ঝৰ-ঝৰণি শুনিছোঁ

য’ত কোনো কালে বৈ অহা নাই পাহাৰী নদী।



এই বননিত নুশুনাকৈ শুনিব পাৰি

নোচোৱাকৈ চাব পাৰি

মাথো নুশুঙাকৈ শুঙিব নোৱাৰি— বিষ ফুল,



এই বননিৰ যি বাটেৰে তুমি খোজকাঢ়া সেই বাটৰ কোনো দিশ নাই

তুমি যি দিশেৰে গুচিযোৱা

সেই দিশত মই নাই।



তুমি নথকা দেশ নাই, মাটি-পানী-বায়ু সৰ্ব্বব্যাপী তোমাৰ তেজ

তোমাৰ উত্তাপেৰে আমাৰ দিন,

আমাৰ দিনৰ ৰাতি নাই— ৰাতিবোৰক পোহৰ কৰা তুমি

উত্তাপৰ চুমা খায়,



সেই বাবেই তোমাক চুই চাই ৰ’দে-আজীৱন বুৰাই ৰাখে বৰষুণে

ওমান নোপোৱাকৈ

তোমাক খুলি খুলি খায় হালধীয়া জোনটোৱে।



ৰচনাকালঃ ২০০৪

		 এই পৃষ্ঠাটো শেষবাৰৰ কাৰণে ১৫ জুন ২০২১ তাৰিখে ২১:৪৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

